
Maja Niggli e
Georg Fromm

per Corina Jäger

■ (lq) Ils commembers da l’Uniun gri-
schuna en favur dals paralisads dal
tscharvè han elegì in copresidi. Ils com-
members da la suprastanza Maja Niggli
e Georg Fromm èn ils novs copresidents e
remplazzan Corina Jäger Egli da Cuira.
Nova commembra da la suprastanza è
plinavant Sandra Tönz. Ella ha surpiglià
la direcziun da la gruppa da geniturs da
Cuira da Klara Sprecher. L’Uniun Cere-
bral dal Grischun è in’associaziun da ge-
niturs cun uffants impedids. Gruppas da
geniturs en la regiuns Surselva, Cuira,
Partenz/Tavau ed il Puschlav barattan
experientschas ed infurmaziuns. La dis-
tgargia per quests uffants vegn duvrada
bain a la scola-dimora da Cuira.

Opposiziun or da la
responsabladad – discurs
cun Gottfried Honegger

■ (cp) Gottfried Honegger

■

■ FRACZIUN PCD

Predeliberar
las proximas
fatschentas

(cp) La fracziun da la Partida cristiande-
mocratica (pcd) sa raduna mesemna, ils
28 da matg 2008 a Cuira sut il presidi da
Mario Cavigelli. I va per predeliberar las
fatschentas da la sessiun da zercladur dal
cussegl grond. Uschia èsi da tractar il rap-
port chantunal, il quint dal chantun sco
er il rapport davart il program guverna-
mental ed il plan da finanzas per ils onns
2009–2012. Plinavant vegnan ins a dis-
currer sur dal rapport da vias ed il pro-
gram da construir talas 2009–2012 sco
era sur la revisiun parziala da la lescha per
ils supplements da famiglias.

Pertutgand elecziuns sa tracti da pre-
parar las tschernas en la dretgira chantu-
nala e quella d’administraziun sco era
concernent il cussegl consultativ da la
Viafier retica.

■ CUERA

Sperdita per
la Casa da dunnas

dil Grischun

«Sí, se puede»
Il Puerto Rico tranter Clinton ed Obama

DA GUIU SOBIELA-CAANITZ

■ Dumengia, chalanda zercladur
tschernan electuras ed electurs da
Puerto Rico las 63 persunas che dua-
in represchentar lur «estado libre
asociado» a Denver/Colorado tar il di
da la partida democratica (pd). Lezza
radunanza duai lura determinar tgi che
represchenta la pd en november tar
l’elecziun presidenziala dals Stadis
unids (Su).

Las vuschs dals strusch trais milliuns
«puertorriqueños» paisan dapli che
quellas da 28 stadis da la federaziun,
schizunt che quellas dal vast Alaska (mo
670 000 olmas). Da november dentant
n’astga il pievel dal Puerto Rico e da
sias tschintg «islas pequeñas» betg
tscherner tranter il candidat republican
senatur John McCain ed il u la «nomi-
nee» da la pd.

Ils «puertoriqueños» possedan il
dretg da burgais dals Su, ma senza quel
da vuschar per eleger la persuna che
duai occupar la Chasa alva; per la paja
n’èni betg suttamess a las taglias federa-
las sin las entradas.

Renunzia finalmain la senatura?
L’insla dal Puerto Rico e sias trabantas
(8959 km2; Grischun: 7105 km2) è si-
tuada tranter l’Ocean atlantic ed il Mar
da las Antillas, a l’ost da la Republica do-
minicana. La Castiglia l’ha colonisada
davent da 1508; la Spagna l’ha cedida
1898 als Su. Las elecziuns aifer la pd na
muntan en sasezzas nagut per il resultat
final da november, ma i pon avair ina re-
levanza simbolica. Ils «puertorriqueños»,
sco la blera glieud da linguatg spagnol en
ils Su, vuschan tradiziunalmain cunter
ils nairs; quai ha sa mussà en California,
nua che blers impiegads «latinos» da la
gastronomia han prendì posiziun cunter
lur sindicat che sustegneva senatur Ba-
rack Obama. Ina victoria da senatura
Hillary Clinton en il Puerto Rico smi-
nuiss l’avantatg da ses concurrent are-
guard il dumber dals delegads elegids.
Perquai na vul la candidata anc betg re-
nunziar, schebain ch’ella sa strusch pli
cumpensar ses dischavantatg cun atgnas
forzas. Ella para da sperar ch’in schabetg
dal davos mument persvadia tuttina sia
partida da l’eleger candidata. Forsa
spetg’la anc che fermas pressiuns politi-

cas sforzian il senatur da la surpigliar sco
candidata a la vicepresidenza; ma la
victoria d’in «ticket» Obama-Clinton en
november manass in «triangul» politic
zop, perquai che vegl president Bill Clin-
ton avess en dapertut il nas. Ina terza vi-
sta da la senatura pudess resultar d’ina
victoria dal veteran McCain en novem-
ber; en quest cas pudess’la anc sperar da
candidar dal 2012 per al remplazzar. Ma
tge valan tals chastels en l’aria? En min-
tga cas tschertgan Clinton ed Obama da-
pi dis la favur d’ina cuminanza periferi-
ca che na po tuttina betg vuschar en no-
vember. La devisa dal senatur: «Yes, we
can» tuna per spagnol: «Sí, se puede».
Suenter il Puerto Rico sto la pd mo pli
decider en ils dus stadis da Dakota dal
sid e Montana (781 919 e 944 632 ol-
mas). Pli probabla para finalmain la «no-
mination» dal senatur. Sia concurrenta
victorisada pudess lura surpigliar la di-
recziun spiertala da la partida en il senat,
oramai che ses collega renumà Edward
Kennedy (76) sto sa retrair da la politica
pervi d’in tumor dal tscharvè. Dentant
vivan ils Su in cumbat electoral plain ten-
siun excepziunala.

Top Pop Spezial:
Dudesch vuschs per ina balla

■ (cp) Finalmain ina chanzun da balla-
pe per rumantsch! La cuminanza da
vuschs rumantschas sa numna La
Squadra 08 e chanta «Balla balla bal-
la!». Envidada dal Radio Rumantsch.
La chanzun da ballape ha auta con-
junctura! Ed uss er anc ina per ru-
mantsch? Ma attenziun: La «Balla balla
balla!», chantada da La Squadra 08, n’è
oriundamain betg vegnida concipida per
l’Euro 08. Emprim motiv per questa pro-
ducziun speziala entaifer la retscha Top
Pop dal Radio Rumantsch è l’Europeada,
il campiunadi da ballape da las minori-
tads europeicas, ch’ha lieu dals 31 da
matg enfin ils 7 da zercladur en Surselva.

«Ma jau vuleva tuttina far ina chanzun
cun in messadi che po valair er per l’Euro
e che cuzza vinavant, tant per campiuna-

dis futurs u per il simpel gieu regiunal»,
declera Benedetto Vigne, l’autur e cumpo-
nist da la chanzun. E perquai schlargia il
text subtilmain la tematica «minoritads»
ed includa munds negligids en general:
En il refrain cumpara per exempel l’Afri-
ca, ed en in auter lieu salida Birgit Prinz,
la campiunessa mundiala dal ballape fe-
minin.

Equiliber tranter umens e dunnas re-
gia dentant en l’interpretaziun da la
chanzun: Vigne ha giavischà da repeter
experientschas da gruppa fatgas en autras
occasiuns musicalas rumantschas – For-
za Flurina, Prisas-Reprisas – ed ha envi-
dà 6 chantants e 6 chantantas da la scena
indigena a participar a la registraziun dal
song, in pau a la moda da «We Are The
World». Ina bella cuminanza da vuschs

che tanscha da Corin Curschellas enfin tar
Curdin Nicolay intunescha uss alternond
las strofas da «Balla balla balla!» – la chan-
zun che savess propi daventar in imni ru-
mantsch da ballape. Per entant en il ra-
dio e sin l’internet (www.rtr.ch).

Top Pop Rumantsch è in label per pur-
schidas innovativas ed unicas en il pro-
gram da musica da RR. Las emprimas du-
desch chanzuns da la retscha èn cumpa-
ridas sin il disc cumpact «Top Pop Ru-
mantsch, Vol. I, 2005–2007», da retrair
tar: Radio Rumantsch, Via Masans 2,
7002 Cuira, u: www.rtr. ch.

Text e musica: Benedetto Vigne
Producziun: Manfred Zazzi
Musicists: Jean Pierre Von Dach (ghitarras),
Christian Roffler (clavazin), Danny Hertach
(bass), Muso Stamm (batteria).

Roland Vögtli (An-
daRojo), Elmar De-
florin, Simona Ca-
minada, Riccarda
Vedana (Acavoce),
Olivia Spinatsch,
Benedetto Vigne,
Curdin Nicolay,
Rezia Ladina, Corin
Curschellas, Olivier
Pernet (Bulais),
Susanna Sabbadini,
Mirco Manetsch
(Pobufibanox). MAD

